
UVOD: 
NASTANAK ZAKONIKA: 
...............................NAMERNO UKLONJEN DEO TEKSTA................................. 
ma 950 članova. Sam Zakonik je podijeljen na Uvod i 3 „česti“. Uvod je podijeljen na dva dijela. Prvi dio 
obuhvata prvih 14 članova i govori o građanskim zakonima uopće, dok članovi od 15 do 35 predstavljaju 
osnovne crte „pravde i pravice“ u građanskim zakonima. 
Prva čest se bavi reguliranjem osobnih/ličnih prava i podijeljena je na 3 glave. Prva glava govori o „licima i 
pravima ličnim po sopstvenim svojstvima“; i obuhvata članove od 36 do 59. Glava druga regulira prava i 
dužnosti supružnika i obuhvata članove od 60 do 111. Treća glava prve česti regulira prava i dužnosti 
roditelja i djece i obuhvata članove od 112 do 181 ali su članovi 156 – 181 ukinuti Zakonom o starateljstvu 
od 25. X. 1872. godine. 
Čest druga regulira imovinska prava i pored glava podijeljena je i na dva odjeljka. Prvi odjeljak obuhvata 
prvih 16 glava druge česti. Prva glava govori o definiciji „stvari“ odnosno imovine i imovinskim pravima (čl. 
182 – 197); druga glava govori o „državini i pravu držanja“ (čl. 198 – 210); treća glava govori „o svojini, tj. 
pravu sopstvenosti, naročito baštinskom pravu“ (čl. 211 – 224); četvrta glava regulira pribavljanje stvari 
odn. imovine (čl. 225 – 257); peta glava regulira pribavljanje stvari priraštajem i pripatkom (čl. 258 – 284); 
šesta glava regulira pribavljanje stvari predajom (čl. 285. – 303.); sedma glava govori o zalozima (čl. 304 – 
330); osma glava govori o službenostima ili servitutima (čl. 331 – 393); deveta glava je o nasljedstvu (čl. 
394 – 423); deseta glava bavi se testamentom odn. „zaveštenju“ (čl. 424 – 448); jedanaesta glava se još 
uvijek oslanja na prethodnu i govori o sadržaju, smislu i tumačenju testamenta (čl. 449 – 475); dvanaesta 
glava regulira kako zaveštalac može raspolagati svojom svojinom (čl. 476 – 484); trinaesta glava govori o 
popisu imanja koje regulira testament (čl. 485 – 491); četrnaesta glava regulira diobu imanja (čl. 492 – 
506); petnaesta glava regulira nasljedna prava i odnose u zadruzi (čl. 507 – 529); i posljednja glava prvog 
odjeljka druge česti ima samo jedan član u kojem se kaže da ukoliko nema nasljednika po ugovoru ili 
testamentu, onda imanje pripada državi. (čl. 530). 

